ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

424. fundur byggðarráðs Húnaþings vestra, haldinn mánudaginn 30. janúar 2006 kl. 10:00 á skrifstofu sveitarstjóra.

Dagskrá:

1. Viðræður við leikskólastjóra.

2. Kynnt drög að samningi við Reykjatanga ehf. um rekstur skólabúða.

3. Launakönnun.

Afgreiðslur:

1. Til fundar með byggðarráði er mætt Sigríður Hólmsteinsdóttir, leikskólastjóri. Rætt um fjölda umsókna um vistun barna á leikskólanum. Byggðarráð samþykkir að við deild skólans að Kirkjuvegi 12 verði, ásamt þremur fastráðnum starfsmönnum, ráðnir tímabundið starfsmenn í allt að 1,5 stöðugildi fram að sumarleyfi skólans 2006. Byggðarráð felur leikskólastjóra að fara yfir innritunarreglur á leikskólanum.
2. Kynnt drög að samningi við Reykjatanga ehf. um að félagið annist rekstur skólabúða að Reykjum í Hrútafirði í umboði Húnaþings vestra. Farið yfir ýmis atriði sem tengjast samningunum.
3. Byggðarráð Húnaþings vestra hefur farið yfir samþykkt félagsmálaráðs í kjölfar launakönnunar meðal starfsmanna sveitarfélagsins. Byggðarráð hefur einnig farið yfir minnisblöð launafulltrúa vegna sérstakrar skoðunar á launum starfsmanna Húnaþings vestra. Megin niðurstöður þessara úttekta eru þær að hjá sveitarfélaginu starfa fleiri konur en karlar og að nokkur munur er á meðaltali heildarlauna karla og kvenna, konum í óhag. Það er skoðun byggðarráðs Húnaþings vestra að aðilar vinnumarkaðarins verði að leita ákveðinna leiða til að leiðrétta þann kynbundna launamun sem ítrekað hefur komið fram í launakönnunum á landsvísu. Byggðarráð vekur athygli á því að þörf er á fleiri fagmenntuðum starfsmönnum í hin ýmsu störf hjá  sveitarfélaginu og vill í því sambandi benda á bætt aðgengi og stuðning við framhalds- og endurmenntun. Byggðarráð Húnaþings vestra vill hvetja starfsmenn til að nýta sér þá fjölbreyttu námsmöguleika sem í boði eru.
4. Fram lögð beiðni Aðalheiðar Böðvarsdóttur og Þorsteins Sigurjónssonar þar sem þau óska eftir viðræðum um leigu húsnæðis Barnaskóla Staðarhrepps. Sveitarstjóra falið að ræða við bréfritara.
Fundargerð upplesin og samþykkt.

Fundi slitið kl. 12:50.

